
KOHE PARVENYSH

- Poezi té zgjedhura nga Vladimir Toroveci-



NE VEND TE AUTOBIOGRAFISE

Kam lindur né€ Kor¢é né vitin 1948, jam arsimuar, kam punuar e jetuar vazhdimisht
né kété qytet.
Kam lévruar publi¢istkén, duke botuar me dhjetra artikuj ne shtypin géndror dhe lokal
Njohja relativisht e miré e gjuhés Italiane, qé prej viteve 70-t€, mé ka mundésuar
kontaktin me kulturén dhe mendimin pérparimtar evropian e mé gjéré.
Kam shkruar poezi qysh né moshé té re, ku shpesh jam laureuar me ¢gmime
Kam botuar disa libra me poezi.
1- Kush ma vrau méngjesin™
2- “Ulérima e shkretétirés””
3- “'Rikrijimi i Evés™
4- " Kohé Parvenysh””
Kam botuar kéto ese
5- Dhuna dhe metafizika
6- Hakmarja e opinionit té shpérfillur
7- Méshira dhe altruizmi
8- Elitat efemere t€ provincave
9- Demokracia nuk éshté diplomokraci
10-Mpiksési 1 kohés
11-Bota gé lind prej baltés, etj
Aktualisht, jam kryetar i lidhjes sé shkrimtaréve dhe artistéve, Korcé.

*Mé poshté jepen dy prej shkrimeve g€ jané botuar pér librin “Kohé parvenysh” né
shtypin shqiptar



Dritéshikimi mbi mugétirén e brendisé sé njé artthénie
Nga Albert Vataj

Ngarendja e moshés dhe kacarritja e mundimshme né pjerrinat sizifiane té té
pamundurés, jo vetém nuk e kané pérunjur poetin korcar Vladimir Toroveci, por e kané
tubuar mé& me zelle e mé me pathos té€ kumtojé botén gjémueshém, pérmes afshit dhe
rénkimit. "Kush ma vrau méngjesin", "Ulérima e shkretétirés", "Rikrijimi i Evés" dhe
tash s€ fundi n€ nj€ pérmbledhje poezish t€ zgjedhura, "Kohé parvenysh", jané zanafilla e
kétij dritéshikimi g€ do t€ ngasim né€ mugétirén e brendisé€ s€ artthénies s¢ Vladimir
Torovecit. "Teksti éshté konvencion 1 identitetit t€ autorit..." predikon Umberto Eko.
Pikénisur nga kjo sentencé dhe pérnga ky kéndvéshtrim, do t€ pérkonim né gjetjen e
shtegut, se nga mund ta ngérthesh kété 1€ndé, pér té pérftuar sandejmi limfén g€ kungon
bujarisht poeti. Né kryeherén e té gjitha gjasave, poezia mbetet kumti ma déshmues i
shpirtit kushtrues dhe 1 ndjesive qé kanden me flatrue nér vedi engjudhin pérmes
vargjeve, metaforés dhe ligjérimit artistik. Kjo pérshkrimore asht tabloja ku poeti hedh
ngjyrat pér té€ pérafruar krijimin e portretit t€ kohés sé€ vet.

Brendia e subjektit poetik né krijimtariné e Vladimir Torovecit qaset t€ shpérfaq
madhéshtiné pérmes nj€ metafore t€ ngjeshur dhe njé leksiku t&€ rrjedhshém. Shémbulli
estetik, finesa e piruetave artthénése, eksplozioni shpérthyes qé ngjishet fjalé pas fjale e
situaté pas situate, harmonia e organizimit t€ gjéndjeve qé€ e ndérkallin brendiné e tij,
mbérrijne tek lexuesi té pérplotesuara.

Pérgjithnji kena dicka me mtue, péshpérit nén z€, kumtesa artistike e poetit. Gjithheré e
ma pérfundi e tashmja ka véné fjalén artistike, e cila ka triumfu, dhe asht kungu si zani
kushtrues dhe afshin zjarrvénés 1 shpirtit t€ poetit. Sot ngase gjithsecka pérpélitet mes
ngulmit pér me ken mjet apo gjendje, zani ngadhnjyes i nji fondamenti i ngjet ma
s'shumti nj€ kacarritje t€ mundimshme pérmes valeve pér t€ kapur bregun. E megjithaté
poezia e Vladimir Toroveci gjehet ngulmas né kété pérpjekje. Ai i beson dhe deshtazi e
hedh veten né fushébetején e t€ pamundurave, 1 bindun se bota ngase ska mundési pér té
ndryshuar, kjo nuk duhet t€ mohojé té drejtén pér té rrokur vetédijen e asaj q€ asht. Dhe
kjo pérftohet nga kumti artthénés, nga ajo brendi gufuese q¢€ ysht poetin pér t'u hedhur né
zjarr. Landén tektore t€ krijimtaris€ s€ Torovecit e perceptojmé si ngrtje krye, si mosepje.
Me zanin g€ e kapérthen né€ caget e epérme té rrethrrotullis€, dhe krahnorin g€ 1 gufon
pérnga shpérthimi, ai déshmon. Ai asht i bindun se format e garrametshme t€ botés nuk
ndryshojné. Megjithaté, doradoras, fjalé pas fjale, varg pas vargu, poezi pas poezie,
gémton gropat dhe plasaritjet qé ka ndérkall€ e sotmja e rrethanave dhe parakushteve. |
kumton urtésisht e fuqishém.

Pérmes njé procesi dinamik dhe népér nj€ kohéshtrirje qé e ngérthen fort pas vetes,
poeti shpérfaq kjart dhe gjimueshém tangka trazon botén e tij. Po, até t€ tashme qé nuk
munet me ken vetém e tija.

S'ka gjéndje fizike pérjashtimore. Heshtja dhe nénshtrimi nuk munen me ken
udhérréfimtaret e njé zani gjimues. Zani, qé€ poeti ka zgjedh me vullnetin e kushtrimit.
Nén pérndezjen e njé brendi g€ gjithnj€ e ysht té hovet né vérshime, ai shpérfaq né
vetvete sakaq dimensionin e individit kryengrités. Bota pérreth poetit, si¢ edhe né
fondamentin e perceptimit t€ gjithkahshém t€ Torovecit, n€ shprehésiné e tij té artthénies,
&shté tjetérgka qé shqisat e njeriut t&€ zakonshém perceptojné. Poeti €shté€ i destinuar té



kundrojé dhe té kumtoj€, me ma té fuqishmen ndjesi dhe me shpérthyesen barré
adrenaline, zashém si rrufeja. Pérpjekja e tij pér t€ déshmuar botén éshté njé Golgoté e
gjaté dhe e pérvujtshme, e megjithaté hyjnore. Né poeziné e Torovecit kushtruese, ai nuk
orjentohet nga kahje ndikesash pérjashtimore. Gjithse€ka zgjohet dhe merr formé né
brendiné e alkimisé€ s€ ndérmendjes artistike. Gjurmét drith€ruese jané€ plagé q€ 1éngojné
prej sé largu e derimtash. Me s€ miri, ai 1 pohon dhe n€ vend qé té€ bashkéjetoj€ me ta,
kacafytet, lufton deri né grahmén e fundit. Padrejtésité jané shkrepétima qé thyejné qiejt
pérmbi t€. Né gastaret e kétyre qiejve t€ thyer ai ecén kémbézbathur pé&r me déshmu
vetmohimin né emér t€ kauz€s. Pandalur rend duke promovuar shpirtin ngallnjyes té
poetit. Dhe kété e bén plot ngjyra, anipse n€ dritéhijen e nj€ realieti ku ai nuk ndjehet
ende né page dhe gejprishur me té.

“*Koha Joné"” 25 tetor 2009



MOS M’I BENI TE FRIKSHME HAPESIRAT!

-Duke studiuar poeziné e pérzgjedhur t€ Vladimir Torovecit-
Nga Prof. Dr. Adriatik Kallulli

Duhet t€ matesh fort nése déshiron t€ japésh njé gjykim t€ géndrueshém pér
krijimtarin€ poetike t& Vladimir Torovecit. S’t€ mjafton kurrsesi njé lexim, sado i
vémendshém dhe 1 pérgendruar qofté ai. T€ duhen dy e mé shumé dhe mundésisht né
distancé kohe. Pérse? Se poezia e tij e pérzgjedhur dhe e pérfshiré né€ véllimin “Kohé
Parvenysh” (2009) nuk ka as edhe nj€ poezi ruting, asnjé€ vargézim t€ réndomtg, asnjé
kontekst poetik pa nerv, pa mendim té thellé dhe ndjesi té thellé. Duke gené e till€ nuk
pértypet vetém me njé té lexuar. Eshté njé poezi fort e ngjeshur, me té vérteta jete dhe
realitetesh, me refleksione t€ forta shpirtérore, me mendime qé marrin trajté proverbe e
sentence, njé€ poezi qé€ s’té 1€ kurré indiferent, g€ ta prish getésing, por edhe e till€ qé
sikur ta lyp mendimin, reagimin, prononcimin. Eshté e tillé né shumicén e vet, ngaqé
vetédija pér krijimin €sht€ shumé e lart€. N& qofté se Persi Bishi Shelli pat shkruar dikur
se: “Poetét jané€ ligjvénésit e panjohur ligjérisht t&€ botés” dhe Borges: “Poeti nuk mund t’1
kthejé shpinén epokés sé ti)”, Toroveci ka aforizmén poetike: “Poetét ciraké té zotit
jan€”. Kjo vetédije sublime e bén até té jeté tepér selektiv dhe t’i drejtohet kryesisht njé
lexuesi dhe qytetari elitar, t€ tillé q€ edhe pse €shté 1 rrethuar shpesh nga baltra, lluca,
gropa dhe shembje e pérmbytje gjithfarésh, géndron i dlirt€, géndron i forté dhe i zgjidh
mbarésisht shumé dilema g€ 1 vértit jeta pérdit€. Sidomos ky tip lexuesi g€ realisht Eshté 1
pakté, q€ lumturisht nuk &shté zhdukur, e ndjen, e kupton, e shijon si monolog t€ tij
poezin€ e V. Torovecit. Pérse? Pérgjigjen e shpreh fort miré poeti-koleg, Bardhyl Londo
kur jep sintezén: “Poezia e Torovecit vjen si njé klithmé fisnike, ekzistenciale e njé
shpirti t€ cilit 1 Eshté mohuar plotésisht e kaluara...” (“Tema”, 12 mars, 2001) “Jam zog
krahéthyer”. Kaq mjafton pér ta pérvijuar pohimin. Asnjé kohé e ardhme, sado e
lumnueme qofté, s’mund té t’i ngjité krahét pér fluturime té tjera. Poeti shté pérjetésuesi.
Jo vetém i pérjetimeve té veta, por edhe i shumé té tjeréve. Eshté pérheré njé alter-ego, qé
edhe pse trimérisht, géndron “mbi shkémbin e fatit t€ vet”, 1 hedh syté te té tjerét. S’ke té
drejté ta quash veten poet kur i shmangesh peshés sé€ réndé té Sizifit. “Qetésia e vérteté
€shté shqetésimi”, pat théné J. Green, prandaj le t€ na dhémbin hallet, dertet dhe plagét e
té tjeréve. Ndryshe, as prové qytetarie, as akt poetik s’kemi déshmuar.

Por poezia nuk &shté vetém akt humanizmi dhe moraliteti. Eshté mé sé pari art i
miréfillté, art g€ depérton brenda shpirtit toné me kodet e veta t€ veganta. Po s’qené kéto
kode gjithandej materies poetike nuk e kemi ende poetin. Toroveci e ka kété kod dhe e
mishéron né€ shumicén e krijimeve. Gjetje befasuese brenda situatash dhe momentesh
jetésore g€ 1 kaloymé pérdité, peizazhe natyrore dhe sidomos shpirtérore, t€ ngarkuara me
lloj-lloj imazhesh dhe ngjyrash, spektaklet e pranverés dhe ngricat dimérore ku dhe gjaku
mardhet, shumé caste t€ helméta qé e béjn€ poetin té dergjet e té kridhet n€ mogale
déshpérimi: “Kisha friké nga nata/ Por jo nga vdekja”... “U shtriva t& vdes 1 vetmuar™...
“Jam 1 drobitur,”... “I lodhur tmerrésisht,”... “M¢& pushéron I€kura/ Prej punés s€ rénd€”
dhe té tjera e té€ tjera, refleksione q€ do t’i pérkapim mé tutje, sepse poezia e tij €shté njé
sizmograf i pasur i té gjitha baticave, zbaticave, 1€kundjeve, hepimeve, rrézimeve,
thyerjeve, déshpérimeve g€ kalon robi i gjallé. Poet thellésisht refleksiv me rréfime té

ciltra, shpesh té ashpra dhe rréqethése, t€ bén pér vete aq fort sa merr pjesé edhe ti, si
lexues, né ahet e ohet e shpirtit q¢ vuan. Lexojeni dhe rilexojeni, duke u ndalur né€ ¢do
varg poeziné e shkélqyer antologjike “Dicka pér vete...” Do t€ bindeni se nuk éshté vetém
biografia e nj€ fillikati. Shumékush ka né t€ fragmente té biografisé sé€ tij dhe do té bjeré
né mendime duke péshpéritur e folur me vete: Sa té pakta dhe té shkurtra jané gastet e
geta pér njeriun! Sa t€ shumta shtigjet e erréta ku na vérvit absurdi. Poeti asnjéheré nuk
flet n€ pérgjithési. Zbulimi i1 gjendjeve shpirtérore t€ heroit té tij poetik béhen né trajta
konkrete, sidomos me kundérshtité e shpeshta té realitetit toné. Népér vargje e kontekste
poetiké mbresélénés nisin té t€ shfagen imazhet e keqdashésve meskiné qé 1 kemi népér
pallatet, rrugét, zyrat dhe institucionet tona. Me “poza fitimtarésh” sepse diné té
tjetérsohen kur duhet, packa se “nuk kané béré asgjé né lufté”. Pseudoluftétarét marrin
postet, ofiget, pasurit€, nderimet, luftétarét, plagét, mohimet, shmangiet. I till€ €shté fati i
fitimtarit né€ shekujt e rénd€ té historis€. Edhe “Gladiatori” té till€ fat pati: “Dinjiteti
paguhet/ Vetém me plagé,/ Dhe jeté gladiatori”. Né ndérluftimet e kohérave gjendet
pérheré njé shtresé indiferentésh, pseudoneutralésh, t€ mashtruarish deri né verbéri té
vetépranueshme. Té€ tillét, filozofon poetikisht autori, pérbéjné komunitete regresi dhe
bastardimi. Késisoj turma, grigja njerézore, vret e lincon edhe ata q€ duan t’i hapin syté:
“Po shpirtrat e plebenjve/ T€ pandjeshém mbetén”. E intensifikon két€ mendim: “Ishin
njerézit, jo zotat/ Q€ mé cané kraharoré”, psherétin téré dhimbje shpirti, Prometeu, duke
na kujtuar até€ pohimin e famshém té€ Mefistofelit te “Fausti”: “I vogli zot 1 botés, ka mbet
po ai qyqar.”

Poeti vuan kur njeriu kthehet né gjallesé e pilivesé, kur e fiziologjizon téré jetén
dhe mundin e tij duke u zhbéré e tjetérsuar. Ky njeri i zhbéré dhe 1 tjetérsuar éshté njé
dhimbje e nj€ plagé e majisur pér heroin poetik. Do t€ hasim késhtu né véllim dhjetéra
poezi dhe pasazhe té ashpér poetiké pér tjetérsimet dhe metamorfozat njerézore. Dhe
Poeti vuan pér kété bastardim sepse njeriu, njerézimi €shté sublim dhe né fund t€ fundit
gjeni 1 tij q€ lypset té jeté madhor e sublim. “ME& vjen t€ vjell pérmbi ju,/ Avoketér té
djallit”, k€lthet né njé€ varg, duke na sjellé ndérmend porosin€ e hershme t€ Ernest
Heminguejit: “Larg nga avoketét! “Por akuza e padija shfren gjithandej ku njeriu e ka
braktisur njeriun: “M¢ vjen pér té vijellg,”... “Iétyra”, “pérbindésha t€ vegj€l”, “kimera me
dhémbé prej stralli, Me gjuhé nepérkash” dhe té tjera pérbuzje t€ merituara, t€ pohuara
me dhimbje. Pérse njeriu té€ shkasé né té tilla mogale vesesh?! Né poeziné-akuzé
“Pérzierje” intensifikimi i padité béhet me tone t€ ashpra dhe fjalé qé kan€ ngarkesé
pezhorative paraprake. Dhe padité e poetéve shkulin né€ ¢ast ¢do imunitet. Jané padi
engjéjsh q€ s’diné ¢’jané koniukturat, kompromiset meskine dhe falsitetet. Imazhet e sé
keqges marrin né poeziné e V. Torovecit ngjyrime dhe relieve impresioniste-
ekspresioniste. I ndjen ai mé sé pari e mé sé€ ploti dhe mandej i intensifikon pérmes
ndjesive dhe emocioneve t€ veta, duke gené nj€ piktor-poet, duke dhéné realitete t&
vrazhda sociale qé s’e 1€né té qeté: “C’té béj... ku t€ shkoj két€ mbrémje/ mbi kodra
shkreti rreth e qark/ Fantazma e pyllit t€ vraré€,/ Sérishmi mé shfaget nga larg. Peizazhi i
zi, nése mund t& shprehemi késhtu. Nonda Bulka dhe Kapa do ta pérgézonin pér fuqiné
realiste-impresioniste t€ pasqyrimit. S’ka asnjé€ teprim t€ heroit lirik. Plagét e shoqérisé€ e
béjné té fort t€ vuaj€, por nuk e mposhtin. Njerézit e kthyer n€ akrepa, centaura, gorrilla,
gjarpérinj e lugetér i ka njohur edhe prej historis€. Dija vjen nga pérvoja dhe pérjetimet:
“Tani 1 mésova t& gjitha/ Mé duhet t€ vdes”. Por ka forcé ta shmangé vdekjen, t€ ndeshet
me té, se z€rat e jetés e thérresin gjithandej. I pérjeton situatat si té gjithé njerézit e
ndjeshém, por nuk géndron te déshpérimi dhe pasiviteti. Si piktorét impresionisté qé e
mbérthejné né cast, cka iu 1€ vragé t& thellé, pérpiget g€ kéte vragé ta hedhé né cohén e

6



poezisé, ta béjé té géndrueshme por edhe té transmetueshme dhe té pérkapshme
emocionalisht edhe pér t€ tjerét. S’jam vetém uné, sikur thoté heroi lirik, g€ i thith t€ tilla
pezme, helme dhe rrallé nektare dhe elizire. Késhtu vetvetja shkon tek té tjerét, duke u
pérftuar prej tyre emocionalisht dhe estetikisht. Sikur e dégjon Rilken qé thoshte:
“...poetét thérrasin pér mé shumé”. Kjo poezi thellésisht refleksive mbytet e tejmbytet
shumé heré¢ nga baticat e déshpérimit, por nuk zhytet. Heroi lirik e vuan sémbueshém té
kegen, por e kupton se n€ fund t€ fundit €shté jetéshkurtér. Né vetvete ky hero éshté i
forté, 1 géndrueshém, 1 paepur: “Kisha friké nga nata/ Por jo nga vdekja”. Dhe ka t& drejté
se sheh gjithandej njeréz e gjallesa me zgjyré mékatesh, pse gjendet shpesh “nén shi
meteorésh”, pse jeton né njé€ komunitet “ku koha €shté pa kohé”. Natyrisht q€ t&€ gjitha
kéto pérjetime absurdi, e trazojn€, e mundojné, e hepojné: “I lodhur tmerrésisht prej
rravgimesh pa sens/ endemi t€ vetmuar/ Ferrit té jetés/ Mizorisht 1 vetmuar”, si¢ jan€ qé
té gjith€ poetét dhe mendimtarét seriozé. Por realitetet sado té trishta qofshin t& japin
edhe balsamin. I pértériré nga shpresat rifutet n€ jet€ mé i fuqishém, mé i etur pér
ndeshje: “Kush do ma shuaj zjarrin,/ Jeta apo vdekja...?! Pas kéngés s€ poetit vjen si iso
logjika e filozofit. Prandaj sérish heroi lirik refleksiv, pohon: “Uné& ngulmoj dashuriné...’
Dhe jeta i pérgjigjet me po até alfabet. Ja, néna pérheré me “njé€ lumé té kthjellét me
dashuri”, mé tej e mé tutje, e dashura q€ edhe si imazh, i shton besimin, po edhe
pranvera: “miz€ri balerinash shndritése” g€ na lbyrin syté, por e Embél €shté edhe ajo
nostalgji mjaltérore pér moshén e fémijérisé kur gazmonim krejt pas péllumbave e
pilivesave. Por edhe lumturia e pritshme e bijés q€ pret me padurim njeriun e zemrés. N&
té tilla zabele “pérkundet prehja ime.” Déshpérimi €shté 1 réndé€, 1 gjaté, stilités, por
s’€shté krejt jeta. Prandaj heroi lirik €shté s€rish né jeté, di ku t’i kérkojé burimet e
optimizmit. “Freri, sado 1 bukur qofté,/ E tremb mézin e kaltér”, por s’ia ndal dot vrapin.
Edhe poetét té tillé jané. Me “zéra rebelé” shfagen n€ limontiné e ditéve té shuara pér té
zgjuar guxime, pasione, synime.

Né njé ese té€ tij V. Toroveci shprehet: “Secili duhet ta zgjedhé veté vendin se ku
do té géndroj€.” Veté poeti e ka zgjedhur fort miré€ vendin e vet. Nuk &shté e lehté mé
kohén toné ta gjesh vendin qé t€ takon dhe ku té€ nderojné té gjithé.

NENES

Néne,
Dora e bardhé dhe e buté,
Kur t’u rreshk e t’u vogélua vallé?
Si nj€ pergamen 1 lashté,
Q¢ koha sa vjen
E bén mé t€ ¢cmuar,
ME t€ rrallé...

Dora jote si njé pergamen i lashté?!

Uné di t€ lexoj né rrudhat e tua
Nj€ lumé té kthjellét me dashuri.
Dhe shtati yt i kérrusur,

S’di pse mé ngjan

Me njé flamur n€ gjysméshtize,
Qé pér té dashurit e ikur

Mban zi...



DICKA PER VETE...

Me hekur t€ skuqur mé shénjuan,
Né rininé e hershme.

( Mé cérit né shpirt ajo dité.

Ku ishin peréndité..?)

Mg béné skllav galere.

Kush t& mé mbronte?
Naiviteti 1 nénés,
Apo moskokécarja e atit..?!

Isha njé zog i vogél

Me gjuhé té shkulur nga dhuna.
Sy té€ lig mé pérndogén

Njé jeté té teré.

Mg pérfoli pafytyrésia

Dhe m’u ngérdhesh né sy.

Vetém urtésia e t& méngurve
U bé limani im.

Nga kjo kuptova,

Sa pak té urté€ ka bota..!



I DASHURUAR NE SHI

Fytyrés dhe flokéve

Bie shi.

E uné e 1€pij me gjuhé,

Si t€ mos kem shijuar ujé kurré!

Po zjarri mé tepér djeg...
Vetétimat brofin

E mé kallen né gji.

Jam flakadan shétités,
Bredh népér shi..!

10



IN TENEBRIS...

Nuk ishte faji yt..!

Té€ stisa
Me shkumé dhe drité,
Aférdita ime.

Dhe ishte méngjes...

Mbi ujérat e bruzta,
Dielli sodite;j
Dhe qorronte vetveten.

Késhtu do té véshtrohesha
N€ pasqyrat € syve té tu;
Dhe i verbuar

Do té zgjasja duart,

TE té rigjeja.

Tani éshté€ muzg...

Gjethet e vjeshtés,
Féshfeérijné tek bien;

Si hapat e tua,

Q¢ rendin drejt meje
Pa mé mbérritur kurré..!

RIKRIJIMI I EVES

Mizorisht 1 vetmuar,

Si né ditét e zanafillés
Nén njé€ qiell me gjémime,
E shkula brinjén

Dhe rikrijova Evén

Me frymén time.

U ndjeva burré dhe zot,
Packa se njé hije dyshimi
Mé shkau ndér sy

Me trajta ingesti.

Né u fllig€shtofté gjaku

I pasardhésve té mi,

Do vijé prej shpirtit

Dhe jo prej epshit...

DIMER NE KORCE

Déboré e bardhé bie

Mbi t€ murrmin qytet,

Po baltén e mpiksur né udhé
As e zbardh, as e tret...

Qiellit t€ zymté e plot re

Zogj té zinj nuk di se ku vené,
Si shpirtra dalé prej ferrit,

Q¢ udhén e kthimit s’e gjejné.

E i mbéshtjellé me levenxe
N¢ odén e errét pa drité,
Véshtroj tej kortinkave natén
Dhe hijet g€ endin qirinjté.

Hije gé heshtas, pa zé&,
Vallzojné si djaj népér mure.
Dhe here mé ngjajné me kthetra,
Here me qivure...

C’té béj.. .ku té shkoj két€ mbrémje..?
Mbi kodra shkreti rreth e qark
Fantazma e pyllit té vraré,

Sérishmi mé shfaqet nga larg.

Ku té shkoj pra..? Nén avu;j alkooli,
Kafeneve vetshpallen shtetaré.
Naivé e makuté pér pushtet,

T€ urté e t€ marré..!

Tani, s’kam nevojé pér pérralla,
Migqté nj€ nga nj€ po mé lené.
Parisin, po té€ ishte kétu,
S’ngulmonin tej detesh ta gjejné.

Po rrinin e kéndonin serenata,

Kur e vetmuar z¢€ e dergjet nata.
Rrugicave me kangjella e kalldrém
Ku shpirti, prej dashurisé¢ mé dhémb..!

FAJKONJ TE ZBUTUR

Zbritét nga liria,

U ngjitét né€ robéri...
Cukisni mérshén e hidhur
Krimbéruar nga krimbat,
Mbyllur, atje, né kuvli..!

Veg ndonjéherg€,

Kur 1 teket padronit,
Dilni e gjuani minj.
Qielli juaj 1 vogél, 1 vogél

Sa véshtrimi 1 senjorit
Mbi domenin e tij...

EMISARET

Ju s’keni fytyrén tuaj,

Jeni pa sy, pa veshé.

Me xhamadané folkloriké
Mbéshtillni gjoksin,

Me pelerina mesjete,supet me lesh.

Ju jeni Mefistofelg,

Emisaré€ senjorésh.

Me satanané keni lidhur pakt.
Si mund t’ju besoj,

Kur s’mbaj pupla indigjenésh
Dhe tatuazhe mistike

Mbi bark.

Me fermané té rreme

Si me gjethe fiku,

Mbuloni seksin tuaj

Gérbulur nga sifilizi.

Dhe doni t€ mé mbushni méndjen,
Se s’jam uné, por ju

Q€ mbani mbi shpiné

Barrén e réndé prej Sizifi..!

KUR FLATROJNE PATAT

Ku shkojné kéto pata té egra,
Mes vjeshtés s€ zbehté

E qiellit gri?

Si drejt njé vendi

Plot mall e mistere,

Pa emér pérbri..!

Flatrojné, gravitetin e tokés
Me njé pikéllim paané né sy
Dhe ndjellin simotrat e tyre

T’1 marrin me vete,

T€ thérresin dhe ty...

MIQESITE E MIA

Do té ndez njé€ llambadhé

Pér miqgésité e vdekura.

Do té qaj pa loté, me rénkime té bréndshme.
Edhe miggésité vdesin

NEé jerme tronditése,

Duke 1€né pas, zhgénjime e dhembje...

Do té€ ndez nj€ diell

Mbi miqggésité e gjalla.

I lumturuar g€ munda t’1 shpétoj
Pérmes ca udhéve gjithé shpirtra té ligj,
Si té dal€ nga pérrallat.

Fundja, pa hije dhe drité,
S’do té€ kishte as dité..!

ZINXHIRE DRITE

Atdhe !

Shtjellé pérshkénditése né€ krah&rorin tim,
Dashuri marramendése. ..

T€ mendoj ty dhe bebézat mé zgjerohen,
Témthat mé rrahin deri né dhémbje.

Me zinxhir€ prej drite

Lidhur pas teje,

As uné nuk té iki dot,

As ti nuk largohesh prej meje. ..

FOSHNIJE E LAKURIQTE

Pendé té bakérta

Bien mbi mua.

Si shigjeta férgélluese
T€ ngjyera né vrer
Prej zogjsh t€ hekurt,
Qg€ rrahin flatrat

E cirren hakérrueshém
T€ pérndritur né terr...

Jang€ génie t€ Hadesit,
Qé pjellin e shumohen
NEé folené e hénés,
Endur me fije tunxhi
Prej shpirtrave té natés
Dhe dufeve t€ némés.

Ferishte e porsalindur

ME ngjan vetja.

Cullak nén acar.

Mbi tokén gjith grahma kalbésie,
Kélyshésh té pérgjakur

E t€ pavéné né varr..!

PERZIERIJE...

ME vjen t€ vjell pérmbi ju,
Avoketér té djallit,

Létyrat g€ mé keni dhéné
Gjithé jetén t€ pi,

Pérbindéshat e vegjél,

Kimerat me dhémbé prej stralli,
Kéllirén gatuar né mug

Me gjuhé nepérkash e hi,

Dua t’ua hedh né turi!

Njé purgé kérkoj,

T€ ¢lirohem prej vrerit

E syté me drité t’i mbush,
O avoketér té Ferrit..!

NE DARDHE
Mbretéri e gurit kétu...
Troje t&€ mbéshtjella
Me njé flakéz té blerté,
Q¢ 1€kundet pa z¢&.

S’di pse ndiehem kaq prané Zotit,
Sa s’mund t€ rri pa besuar né té.

E frymérova krejt ajrin e kthjellét
Dhe prapé s’ngopem dot.

Yjet, q€ shkasin

Mbi fagen e lumtur té€ natés,
Mg ngjajné me loté.

REJA

E bardhé, e tejpashme, si nj€ shqeréz e vogél
Kulloti hapésirat e pafundésisé.

Pastaj papritur u fry dhe u nxi,

Duke marré trajtat e frikshme té lubisé.

Kércénuese si e mbarsur me vdekje
Flaku rrufeté mbi pllajat e majit.

Me kamxhikét e breshérit,

Terrorizoi njé boté té téré.

Shtypi gonxhet, shkérmoqi lulet n€ baltg,
Ditén e ktheu né naté.

Nén turfullimat e saj shtangu bota,

Dheu i mbyti rénkimet, piskamat e peméve.
Degé té thata, filiza té rinj

U shqyen nga dhémbét e akullt,

U béné pre té rrékeve.

O Zot, ku e mori fuqiné ?! Kush ia dha ?!
Cilat rrénjé e bymyen aq shumé?!

Cili korb i dha flatrat?!

Né ¢’humner€ u krijua?!

Cili det 1 dha shpirt?! Cili lumé?!

Tani rréshqet kaltérsive té qgiellit

Me njé brerore té tréndafilté pérreth,
Q¢ me siguri ia ka vjedhur diellit,

VDEKIJA E POETIT
- I. Belliut -

Si té shpétoje prej ferrit,

U hodhe mes zambakéve té kaltér
E zogu mbylli syté pérmbi bar.
Shpirti yt, ves€ e majit,

U ngjit lart né qiell,

Baltén, mbyllén né varr..!

Po ¢’qe ajo gjuhé e harruar
Me té cilén na fole,

(’ishin ato shenja me zjarr,
Qé na dhe..?

Kur e pe,

Qé s’té kuptonim dot,

Ike... nale..!

Ike tmerrésisht 1 vetmuar,

Pa na pare né sy,

Pa na i béré me dor€..!

Duke 1€né pas,

Vetém ca gjurmé té bardha péllumbash,
Si hieroglife mistike,

Shkruar mbi bore..!

NEN TENDEN E NATES

Dy hije
Nén tendén e natés,
Mbéshtetur pas murit t& pisté.

Si dy martiré
Mbi njéri-tjetrin mbérthyer
Né kryqin e dashurisé.

Rénkojné e ofshajné,
Fytyré mbas fytyre.

Universi 1 dridhshém,
Hepon supet e tyre...

THIKAT E ARTA...

Thikat e arta t€ vjeshtés
Ngulen né prazmin tim.
Mé derdhin helm t€ émbél,
Njé limfé gjithé drité.
Bota e shpirtrave,

Mg béhet e afért

Si nj€ magji tronditése.

Té€ tjera pérmasa, fiton dashuria.

Tani nuk vuaj nga epshet,
Por nga ndjesia e t€ qénit njeri..!

MONOLOGU I PROMETEUT

Ishin njerézit jo zotat,
Qé mé ¢ané krahéroré.
Kimerat e territ

E jo shkabat fisnike,

Ma sqgepuan zemrén

Me klithma prej shtrige..

Mosmirénjohja e tyre

Dhe frika prej drités,
Mblodhén demonét e shpellave
Mbi gjoks m’i vérvitén.

Tani kam mbetur i vetmuar
Mbi shkémbin e fatit tim.
Hedh syté drejt qiellit

E rénkoj 1 harruar.

Kérkoj peréndiné..!

26



GLADIATORI
Mbeta qé mbeta gladiator..!

Jam vraré e jam rivraré

Mijéra vjet mbi areng,

Pér té kénaqur patricét e kamur
Dhe plebejté,

Q¢ éndérrojné patricé t€ jené..!

Gjaku im ka shkumézuar
Rérés vezulluese.
Vdekja ime,

Turmat ka ekzaltuar,

Po shpirtrat e plebejve
T€ pandjeshém mbetén
NEé pafajésiné e tyre t€ mallkuar...

Asnjéheré nuk vesha
Peleriné purpuri,

As togé té bardhé senatori.
Dinjiteti, paguhet

Vetém me plagg,

Dhe jeté gladiatori...

JU LUTEM...

Lérini fémijét

T€ krijojné botén e tyre t€ éndérrt!
Mos i trazoni!

Freri, sado i bukur qoftg,

E tremb mézin e kaltér

T€ imagjinatés shkumbuese.

Lérini fémijét,

Ata s’kané nevojé

Pér pérkujdesjet e qulléta
Dhe puthjet e jargéta.

Ata, miqté e ireales
Dhe bijté e zjarrit.

Lérini fémijét!
Kané kohé té béhen burra,

E t€ burgosen
N¢ gelité€ e arsyes!

DASHURISE

Buzé qiellit ténd té pamatg,

Jam zog krahéthyer.

Mbi gjinjté e tu pérpélités,

Si Prometeu

Mbi shkémbin e fatit mbérthyer.

Njé det té téré kam piré

E prapé digjem nga etja.
Kush do ma shuajé zjarrin,
Jeta, apo vdekja..?!

SYTE E VIOLES

- bijés sime -

Kridhem né syté e saj,
Si né nj€ boté€ t& nénujshme
Gjith drita t€ bruzta.

Mes tymnajés s€ leshterikéve,
Me ca lévizje té ngathta
Lévizin peshq té arté.

Eshté mbretéri e paqges kétu.
Kété heshtje,
Asnjé pérbindésh nuk mund ta prishé.

Mbi delfiné té bardhé,
Pérkundet prehja ime.

KOHE PARVENYSH

Ata nuk dalin nga betejat
Nga skutat e skuthave vijné
Sybabézitur,

E veshtrimpérhumbur
Vihen né rresht si manekiné.

Jané fytyra te reja

Historia &shté e vjetér

Sig jané t€ vjetér

Flamuret , atuté

Nén fishekzjarre té rreme

Prej varaku e letre

Marrin poza fitimtarésh

Megjithése nuk kané béré asnjé lufté..!

Kohé absurdi,

Skena groteske,

Njeréz qé€ lehin si gen
Trutredhurit, né vend t€ ideve
Pjellin vetém sejmene.

Jashté,

Ngelén udhét me balté,

Netét e errta, qirinjté,

Héna qé shkryhet

Mbi kalldrémin e lashté

E pérzihet me plehérat e minjté!

NATE ME NGRICE

Njé dhelpér, shtangur magjie,
Ngriti syté né qiell.

Mijéra peshq xixéllues
Lodruan né akuariumin e natés
Dhe e mbushén terrin

Me drité engjérdhie.

S’di pse m’u kujtua féminia

Dhe erérat e mallit
M’i veshén syté...

MARSHI I BARBAREVE

Si duhmé e stepés vijmé
Dhe jemi pa mbarim!
Rreckat tona, copéza nate,
Kutérbojné mjerim!

Pérgjunjemi para idhujve
Me njé friké t€ errét né sy.
Po té duan ata, hamé balté
Dhe zhgrryhemi né hi.

Po té duan ata, shkelim yjet,
Me shputat kthetranxira.

Se e urrejmé ¢do feksje drite,
Té till€ na polli errésira.

Né réncin idhujt ndonjé€ dité,
Do té strukemi né strofka.
T€ tjera kulte do krijojmé,
Nuk rrojmé dot pa zota!

SUBLIME

Me Peréndiné

Kam filluar té flas,

Por lutjet e mia

S’1 drejtohen hyut me fjalé.
Nuk i kékojné njé jeté t& lumtur
N¢ shtegun rrethuar prej territ.

Pértej kétij shtegu
Kérkoj frymén e shenjté.
Dhe sa heré fisnikéria
Mg puth né ballé

E gjej brénda meje..!

VDEKIJA

Hyri tinézisht tek uné,
Sa mora frymén e paré.

Tani, kinse mé ka harruar

Dhe uné kinse s’e di,
Ecim pérbri..!

DITE DIMRI

I lodhur, 1 pafuqishém,
Ra njé kalé nén karrocé
E nuk cohet dot...

Jam uné apo €shté ai?

Débora mbi té
Flokon e pérgjumur...

Gjarpérinjté e kamxhikut
I kafshojné ijet,

Qg€ dridhen e i tymojné
Nga nj€ avull 1 hirt€...

Mezi mbushet me frymé.

Ligejve té syve té tij,
Qielli hedh brymé. ..

BUZE DASHURISE

Putha vdekjen.

Himne i thura

Shtatit t€ saj skelektik,

Syve té saj qé véshtronin higin,
Fageve t€ gjelbéruara nga myku
Si t&€ spérkatura me acid.

I réné né ekstazeé,

Me njé€ fanatiz€m t€ verbér,

I pérkédhela gjymtyrét pa jeté.
Po mé kot,

Mg kot u derdh dashuria ime
Mbi barkun e saj shterp...

Tani vuaj, ndiej keqardhje

Pér rininé fatkob,

Pér zhgénjimet e mia.

O Zot,

Mos mé 1ér t€ vdes buzéplasur,
Pa provuar ¢’€shté dashuria...

MBAS SHIUT

Brofi vetétima
Dhe mbéshtolli n€ gji njé pjergull.

Toka e rreshkur, gjerbi verén e shiut
Dhe u deh...

Tani, e cliruar,

Rend hapésirave t&€ imagjinatés
Mbéshtjellé me njé shami ere,
Duke shpalosur

Krijimet e saj

Né galeriné e qiellit...

SHNDERIM

Uné isha kolibér,
Gjerbja vilet e akacieve
Kagubeve té fémijérisé. ..

Isha i brishté,

Si n€ pranveré
Agulicet e zbehta.
Kisha frik€ nga nata,
Por jo nga vdekja.

Ndigja péllumbat e pilivesat
Me ca krahé té vegjél,

Nén kémbét e zbathura.

Si té doja ta kisha

Si ata qgiellin,
Nén flatra.

Tani s’kam friké nga nata,
Nga vdekja kam friké.

I ngarkuar si¢ jam

Me zgjyré mékatesh,

T& kétyj ferri pa drité. ..

ATE NATE
Befas, u gjenda
Nén shi meteorésh.
E rashé né ekstazg...
Dehur nga kurmi yt magjiploté,
Mbuluar prej pjalmit t€ mjalté,

U shtriva té vdes 1 vetmuar.

Até naté..!

TRAPI I MEDUZES

Po mbyten miqté, njé nga njé,
Me mishin tim népér dhémbé,
Me flokét e mia né doré.

Jam 1 drobitur, si shpétoj dot,
Humbasin thellésive, si meteoré.

Dhe uné fillikat

Po mbérrij cakun,

Ku koha éshté pa kohé.

I lodhur tmerésisht

Prej ravgimesh pa sens,
Endérroj té gjej Kalipsoné. ..

SPEKTAKEL

Mg rréqeth

Eleganca e barit,

Déshira e tij e ethshme

Pér té luajtur me erén.
Mizéri balerinash shndritése
Pérhidhen, hepohen

Nén kantilenat e diellit.

DITNATA IME
Poemé

Popull, kur do té dish té€ kujtohesh,
Kur do té dish t&€ mbash mend
Mésimet e sé kaluarés.
-Sandberg -

Dita ime, nata ime

Me shpirtin prej muzgu
E trajtat prej éndrre,
Fytyrén prej njerke

E syté prej néne!

Ditnata ime, jeta ime,

Si e dalé nga pérrallat.
Gjysmé peshk, gjysmé njeri,
Mg josh me ca shénja drite,
Me ca yj férgéllues,

E prapé né balté

Mg flak pérséri...

Uné ngulmoj dashuring,
Ti urrejtje mé jep.

Zgjat duart té t€ kap,
Népér gishta mé shket.
Mbi shtatin tim,

Le vurrata prej terri

Dhe pak gjurmé puthjesh
Si té pérzihen

Parajsa dhe ferri...

Brénda gjakut tim,
Péshpérijné zéra rebelé;
Dig¢ kérkojné prej meje
S’i getoj dot.

Pérpigem t’u iki,

Mg gjémojné népér deje,
Rrekem mé kot.

Nuk mundem té fle

Né pikun e natés,

N¢ gji t€ mosqgénies.
Ata, té befté,

Mé bien me grushta,

Mg shpojné

Me mamuzet e dhimbjes.

MEé lini ju them,

Jam i lodhur.

Gati pa frymé

Né damaré s’kam zjarr,
Kam akull e brymé.

Syté, zgjyra e dogmés
M’i veshi.

Truté m’1i mpiu

Helmi i saj.
Gjymtyréngriré

Prej ngérgit té€ lig,
Rénkoj e ofshaj.

Po zérat

Prapé mé gjémojné,

Dig prej meje kérkojné...

Ku éshté parajsa ime..? Ku..?
Njé jeté qé€ rend e s’e gje;j.
Prej punés sé réndé

M’u zhvoshkén duart

E prapé veten génjej

ME rrejné ca caste té kaltra
Dhe qiej ylberoré.

Pastaj

Prapé 1 zhgénjyer vrapoj,
Pa e par€ me sy,

Pa e prekur me doré...

Ku éshté parajsa ime..? Ku..?

NE€ syt e gruas

Pikon mall i lodhur.
Né syt e tim biri-
Njé heshtje pa gas
Mban radhén e bukés
Dhe hesht i menduar
Si t€ jeté 1 madh.

Ku éshté prajsa ime..? Ku..?

Njé korb krroket
Né pyllin degétharé
T& shpresés.

Mé ngjethet mishté,
Tek e ndiej
Mesnatés sé errét.

C’kérkon t€ mé thoté

Ky zog i mallkuar,

Me zérin e ngjirur té tij..?
Megjithése mbéshtillem
Me pelerinén e heshtjes,
Sérishmi mbérdhij..!

Krroket ky korb, krroket...
E rreth mé pérvidhen

Hije pa trajta.

Mé pérgjojné éndrrat,

Mg zhbirojné dashuring,
Gjestet e hapat.

Grumbuj kufomash

Rreth meje.

Lebeti burrash,

Lebeti grash, zemérgjeré.
Pirgje shpirtrash t€ mjeré...

Avuj t€ helmét

Mg veshin syté,

S’mé lené té shoh qarté.
(’maské antigaz t€ pérdor?
C’hajmali té shenjté

T& var thell€ né qafé?

Krroket, korbi, krroket..!

C’thellési skéterre

E polli kété zog..?
Né ¢’hone urrejtjesh
U ngjiz shpirti 1 tij..?
Xhelaté e vampiré

E béjné pér shok.
Hijenat i rriné pérbri.

Njé flake e jeshilté

I digjet né sy.

Kukudh i pagjumé,
Bluan ve¢ kurthe.

NEé netét e ankthta té tij,
Krijon pranga e burgje...

Si t’1 shpétoj

Késaj néme té réndg..?
Ec marramenthi,
Kémbét s’mé mbajné.
Zvarritem,

Me thonj e me dhémbé.

Kérkoj njé doré€ t€ mbéshtetem,
Nj€ shénjéz drite

Prej qiellit pus.

Pérkulur buzé lumit té jetés,
Pres si shelgu lotues. ..

Né netét me héné

Thérras dashuriné.

Po ¢’Eshté késhtu?

Njé€ sy 1 padukshém mé ruan,
MEé ndjek pas kuturu.

Mg péshpérit nén zé

Me njé hakérimé t€ mjegullt;
Harroje bukurin€ -mé thoté-
Bukuria ka vdekur.

Dhe uné gérmoj...

Pérmes njé tymnaje té kugqe,
Nén rrasat e varreve
Shoh boté ireale.

Copétoj mermeré
Jeshiluar prej myshkut,
Pérbalt eshtra, thyej stoli.
Si 1 zaptuar nga xhindet,
Pérdhos zot e shénjtoré
Dhe né ekstazén e zhbérjes
Krijoj idhuj té rinj...

Vetém armiq rreth meje,
Vreri 1 urrejtjes
Ma jeshiloi gjakun né deje...

Askush s’kujtohet pér mua,
Véshtrimhumbur

Nuk di ¢’kérkoj.

Dhe as nuk di ¢faré dua...

Si né ishullin e Cirges,
Me drithma né shtat,
Shoh shokét e mi
Shndruar né derra,

Tek rrémojné né batak.

Ku ta gjej eliksirin,

Barin ¢uditbérés,

T’1 kthej sérisht né njeréz?!
Topitur prej dhunés

I harova té gjitha,

Luftén dhe shpresén...

E harrova dhuntiné

E té paréve t€ mi.

Lisi i Dodonés

U tret népér mjegull.
C’do béhet me mua?
C’do béhet me ty?
Pérpélitem

As 1 gjallg, as 1 vdekur.

Népér udhét e ngushta,
Mesjeta merr frymé.
Kapuleté e Montanjé
Pérjeté né sherr,
Megjithése qindra
Romeo e Zhuljeta
Jané mbytur né vrer.

C’mallkim thellé n€ gene

Eshté gdhéndur e s’shuhet?
C’puse urrejtjesh

Dot koha s’i mbush..?

Dremitin Eriniet si prushi nén hi,
E prapé rizgjohen sa 1 prek dikush...

Dua té shoh pérpara

Drejt drités.

Po rreth e rrotull

Ve¢ hone dhe mure.

Uné dija se stolisja
Djepin e jetés,

Po paskam stolisur givure!

Ndiej népér kémbé
Vargonj pergamenash.
Vulosur me vula

Dhe emblema gjithfaré.
T¢ vdekurit ngrihen,
Hakmerren pér dhunén
Té¢ gjallét,

S’ndjehen té gjallé...

O Zot, ¢’Eshté késhtu?!

Té€ rigjeta ty

Dhe sérish

Mg pushtoi marrézia.

I dehur prej lirisé,

Si prej njé€ vere té rallg,

Kam filluar ¢jerr rrobat e mia...

Nén avuj gazetash,

Si né avuj hashashi,
Bie té fle...

E rizgjohem sérish.
Faunét dalin

Prej pyllit t& lagésht.
Mg tregojné me gisht...
Zgérdhihen

E tallen me mua,

Me botén g¢€ dua.

E ndiej, absurdi
Sérish mé rrethon,
Kokén time kérkon.

Uné prapé nuk epem
Prapé luftoj;

Né vénd té urrejtjes,

Dashuriné ngulmoyj...

Jeta ime, ditnata ime,
Gjysmé peshk, gjysménjeri.
T¢€ kam kapur prej flokésh
E kurré s’té 1éshoj.

Fati im je ti..!

Korgé 1989- 1993

